
Naalakkersuisut kingusinnerpaamik UPA2020-imut Aasianni annertuumik innarluutillit 

angerlarsimaffiannik pilersitsinissaminnut pilersaarusioqqullugit peqquneqarnissaanik siunnersuut. 

(Inatsisartunut ilaasortaq  Stine Egede, Inuit Ataqatigiit) 

 

Kissaatigaarput manna siunnersuut ataatsimiititaliami sukumiisumik suliarineqassasoq. 

Naalakkersuisut akissutiminni  suliassat annertuut nassuiaatigivaat, paasisinnaalluakkagut peqataanilli  

nassuiarneqanngilaq siunnersuummut tunngatillugu avannaani qanoq pisariaqartitsisoqarnersoq. 

Soqutiginassagaluarpoq takussallugu ilaqutaasut innarluutillillu sunik pisariaqartitsinersut. 

Aamma ilanngullugu ilaqutariit qassit Danmarkimut nuuginnarnissartik aalajangiusimaneraat  

assersuutigalugu Kalaallit Nunaata kujataani inissaqannginnertik imaluunniit suliffissaqannginnertik 

pissutigalugu.  

 

Nunaqqatitsinnut tamanna ajunngitsumik takutitsinerunngilaq, ulluinnarni taamaattunik ilungersunartunik 

naapitaqartartilluta taakku akissaqartinnginnatsigit. Ilinniartitaanerup iluani piginnaasanik amerlanerusunik 

aallerusunnginnatta aamma Danmarkimiit nunanit allaniilluunniit pisariaqartitsisoqarpat.  

Malunnarporli  sanaartugassanut angisoorsuarnut akisoorsuarnullu imaaliallaannaq aningaasanik 

nassaartoqarsinnaasoq.  

Minnerpaamik misissortariaqarpoq qanoq akeqassanersoq aamma pilersaarutit 

saqqummiunneqartariaqarputu immikkoortunut susassaqartunut soorlu Naalakkersuisut tamanna 

ajuusaarutigigaat akissumminni.  

 

Inuit pisinnaatitaaffigaat ataqqinartumik pineqarnissartik, ilaqutariit aserorneqassanngillaq qitornatik 

qanigisatilluunniit innarluuteqarmata aamma inuiaqatigiit nalilerneqartariaqarput  napparsimasortaminnut, 

allanullu innuttaasunut qajannartunut sullissinertik naapertorlugu.  

 

Taamtut naatsumik oqaaseqarluta siunnersuut ataatsimiititaliamut ingerlateqqipparput kissaatigalugu, 

ataatsimiititaliaq,  siunnersuuteqartoq Naalakkersuisullu isumaqatigiissinnaajumaartut qularnaarlugu 

siunersuutip matuma akuerineqarnissaa - pisariaqassappat allannguutissamik siunnersuutitalerlugu. 

 

 

 


